
						З пляцоўкі Вікікрыніцы

					

					


					
					
					Гэта старонка была вычытаная
..............

..............


Ваякі лепшые за славу,

За славу роднай стараны,

Або ляглі ў бітве крывавай,

Або у путах і яны


Ярмо валочуць паніжэння,

Ў кляцьбе бязсільнай гонюць век…

Глядзіш… пытаеш свайго ценю:

Дзе тутка зьвер, дзе чэлавек?


..............

..............

Любіць… Каго, за што любіці?

І ненавідзець сіл не хват.


О Божэ Праведны, Ты сілу

Сваю вяліку акажы:

Ня згінуць з бацькаўшчынай мілай

Свайму слузе дапамажы.


Сашлі мне сьветлую падмогу

Астаткі сіл сваім аддаць

І—не зрабіўшы брату злога—

Пад крыжам бацькавым сканаць.

Дзе?..




Дзе ты, хатка, дзе сялібка,

Родны мой куточэк,

Што мне даў-бы скаратаці

Рэшту дзён і ночэк?


Дзе загон зямелькі чорнай,

Дарагая ніва,

Што дала-б мне нацешацца

С залатога жніва?

